
				এই পাতাটির মুদ্রণ সংশোধন করা প্রয়োজন। 
গোল টেবিলের বৈঠক RVeG
দেওয়া হয়েছে, তাদের মুখের কথা দেশের লোকের বুকের কথা হবে কি না, সে বিষয়ে আমাদের বিশেষ সন্দেহ ছিল । কারণ এই তথাকথিত প্ৰতিনিধির দলকে আমরা elect করিনি, সরকার বাহাদুর select করেছেন। বলা বাহুল্য যে, এ মামলায় উকীল নির্বাচনের ভার যদি দেশের লোকের হাতে থাৰুতি, তাহ’লে এদের অনেককেই আর কষ্ট ক’রে সমুদ্রলঙ্ঘন করতে হত না । এদের প্রতি সরকার যে অনুকুল, তার প্রমাণ পূৰ্ব্বেও পাওয়া গেছে। সুতরাং এরা যে দেশের হয়ে এই রাষ্ট্ৰীয় মামলা তেড়ে লড়বেন, অর্থাৎ ষোল-আনা দাবী করবেন, এ ভরসা দেশের লোকের ছিল না। তারপর আর এক দল আছেন, মুসলমান উকীল, র্যারা মনে করেন যে, মুসলমান সম্প্রদায়ের রাষ্ট্ৰীয় স্বাৰ্থ অ-মুসলমান সম্প্রদায়ের স্বার্থের বিরোধী । তারপর আছেন ভারতবর্ষের অৰ্দ্ধ-স্বাধীন রাজারাজড়ার দল। এই রাজারাজড়াদের মনের কথা, আমাদের কাছে ছিল সম্পূর্ণ অবিদিত। ভারতবর্যের ভাগ্য নিয়ে যাদের পূর্বপুরুষরা এককালে খেলা করেছেন, তাদের বংশধররা মে ক্রিকেট ও পোলো ব্যতীত আর কোনও খেলা খেলতে পারেন, এ ধারণা আমাদের ছিল না। সুতরাং এই তিন দলে যে গল মিলিয়ে একই সুরে একই কথা বলবেন, এ আশা কেউ করেনি—অন্ততঃ আমি ত করিনি । কিন্তু আমাদের পরস্পরের শিক্ষা-দীক্ষা, অবস্থা ও ধৰ্ম্মের বৈষম্য সত্ত্বেও সকলেরই যে মনের কথা মূলতঃ এক, তার প্রমাণ—সকলেই সমস্বরে বলেছেন, ভারতবর্ষ আর পরবশ থাৰুতে চায় না, আত্মবিশ হতে চায় ; অর্থাৎ সকলেই চায়। স্বরাজ। এ কথা পূর্বে অনেকে মুখ ফুটে না বললেও যে সকলেরই চিরকেলে মনের কথা, সে বিষয়ে সন্দেহ নেই। আজ যে র্তারা মুখ

